
«ՕՇԱԿԱՆ» ՄԱՆԿԱԿԱՆ ՎԵՐԱԿԱՆԳՆՈՂԱԿԱՆ ԿԵՆՏՐՈՆ»  ԵՎ «ՀԱՏՈՒԿ ՊՈԼԻԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ԼՈՒԾԱՐԵԼՈՒ ՄԱՍԻՆ
 
     Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ մասի «ա» կետը, 67-րդ հոդվածի 1-ին մասի «գ» ենթակետը և 68-րդ հոդվածի 7-րդ մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության օրենսդրությամբ սահմանված կարգով լուծարել «Օշական» մանկական վերականգնողական կենտրոն» փակ բաժնետիրական ընկերությունը (գտնվելու վայրը՝ ՀՀ, Արագածոտնի մարզ, գ. Օշական, Դպրոցականների 93,  պետական գրանցման համարը՝ 56.140.00056) և «Հատուկ պոլիկլինիկա» փակ բաժնետիրական ընկերությունը (գտնվելու վայրը՝ ՀՀ, ք. Երևան, Կոմիտաս 49/4, պետական գրանցման համարը՝ 273.120.03076):
2. Հայաստանի Հանրապետության կառավարությանն առընթեր պետական գույքի կառավարման վարչության պետին` լուծարման աշխատանքներն իրականացնելու նպատակով 15-օրյա ժամկետում ստեղծել լուծարման հանձնաժողով՝ կազմում ընդգրկելով Հայաստանի Հանրապետության առողջապահության նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար), Հայաստանի Հանրապետության կառավարությանն առընթեր պետական եկամուտների կոմիտեի (մեկ անդամ) ներկայացուցիչներին, իսկ «Օշական» մանկական վերականգնողական կենտրոն» փակ բաժնետիրական ընկերության դեպքում՝ նաև Հայաստանի Հանրապետության Արագածոտնի մարզպետարանի (մեկ անդամ) ներկայացուցիչ:
3. Հայաստանի Հանրապետության առողջապահության նախարարին` լուծարման հանձնաժողովի ստեղծումից հետո մեկամսյա ժամկետում ապահովել ընկերությունների համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին:
4. Սահմանել, որ՝
1) պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը,
2) պարտատերերի պահանջները բավարարելուց հետո մնացած գույքի առկայության դեպքում այն հանձնվում է Հայաստանի Հանրապետության կառավարությանն առընթեր պետական գույքի կառավարման վարչությանը:

1.  Անհրաժեշտությունը
«Օշական» մանկական վերականգնողական կենտրոն»  և «Հատուկ պոլիկլինիկա» փակ բաժնետիրական ընկերությունները լուծարելու մասին» Հայաստանի Հանրապետության կառավարության որոշման նախագծի ընդունումը բխում է Հայաստանի Հանրապետության վարչապետի 2016 թվականի հոկտեմբերի 30-ի թիվ N02/02.17/[377630]-16 հանձնարարականի 1.1 կետի, նոյեմբերի 18-ի թիվ N02/14.7/18484-16 հանձնարարականի և ՀՀ վարչապետի 2017 թվականի մայիսի 3-ի թիվ 02/23.11/10530-17 հանձնարարականի 2-րդ կետից:
        2.Ընթացիկ իրավիճակը և խնդիրները 
Սույն նախագծով առաջարկվում է լուծարել առողջապահության բնագավառում գործող երկու ընկերություն: Մասնավորապես, ի կատարումն  ՀՀ վարչապետի 2016 թվականի հոկտեմբերի 30-ի թիվ N02/02.17/[377630]-16 հանձնարարականի 1.1 կետի, նոյեմբերի 18-ի թիվ N02/14.7/18484-16 հանձնարարականի և ՀՀ վարչապետի 2017 թվականի մայիսի 3-ի թիվ 02/23.11/10530-17 հանձնարարականի 2-րդ կետի՝ կատարված ուսումնասիրությունների և վերլուծությունների արդյունքում առաջարկվում է լուծարել ՀՀ առողջապահության նախարարության ենթակայության «Հատուկ պոլիկլինիկա» ՓԲԸ-ն և «Օշական» մանկական վերականգնողական կենտրոն» ՓԲԸ-ն:  
1. «Օշական» մանկական վերականգնողական կենտրոն» ՓԲԸ-ում (այսուհետ՝ Ընկերություն) ապահովվում է հենաշարժական և մտավոր խնդիրներով` գերազանցապես հաշմանդամ երեխաների վերականգնողական բուժօգնություն` առողջարանային ռեժիմով:
Սակայն ուսումնասիրությունները ցույց են տվել, որ
1. Ընկերության եկամուտի միակ աղբյուրը պետական պատվերով մատուցվող ծառայություններն են:
2. Ընկերությանը փաստացի որևէ տիպի վճարովի ծառայություն չի մատուցում՝ ի տարբերություն մրցակից այլ նմանատիպ կազմակերպությունների:
3. Ընկերության ծախսերը խիստ ոչ օպտիմալ են, այդ թվում՝ սննդի, կոմունալ ծախսերի և աշխատավարձի մասով: 
Ներկայումս, նմանատիպ ծառայություններ մատուցվում են մի շարք այլ մասնագիտացված կենտրոններում, և Ընկերությունը չի համարվում  հանրապետական նշանակության բժշկական օգնություն և սպասարկում իրականացնող բժշկական կազմակերպություն: Ընկերությունն ունի ներդրումների խիստ անհրաժեշտություն` կապված տարածքային պայմանների բարելավման, վերազինման հետ, որի արդյունքում այն կլինի առավել մրցունակ:
Ընկերության  2016 թվականի եկամուտը կազմել է 47.054.300 դրամ, իսկ ծախսերը՝ 46.990.000 դրամ, իսկ ըստ 2017 թվականի նախահաշվի՝ եկամուտները կազմել է 47.067.000 դրամ, իսկ ծախսերը՝ 46.995.000 դրամ:
Ընկերությունը պարտավորություններ չունի: Ըներությունն ունի 14.5136 մակերեսով հողամաս և 13.927 քմ անշարժ գույք: Ընկերությունում աշխատում են 34 հոգի: Ընկերության լուծարման արդյունքում խնայողությունը կկազմի 47.0 մլն դրամ:
Միաժամանակ, ի կատարումն Հայաստանի Հանրապետության վարչապետի 2016 թվականի հոկտեմբերի 30-ի N02/02.17/[377630]-16 հանձնարարականի 1.1 կետի և նոյեմբերի 18-ի N02/14.7/18484-16 հանձնարարականի՝ ՀՀ առողջապահության նախարարի 2016թ. նոյեմբերի 30-ի թիվ ԼԱ/05/13327-16 գրությամբ ընկերությունը ներառվել է լուծարման ենթակա կազմակերպությունների ցանկում։ 
Լուծարման արդյունքում Ընկերության կողմից մատուցվող ծառայությունները մատուցվելու են այլ նմանատիպ մասնագիտացված կենտրոնների կողմից։
2. «Հատուկ պոլիկլինիկա» ՓԲԸ-ն (այսուհետ՝ Ընկերություն) սպասարկում է Երևանի պետական բարձրագույն ուսումնական հաստատություններում սովորող` Երևան քաղաքի, Հայաստանի Հանրապետության մարզերի, ինչպես նաև Լեռնային Ղարաբաղի Հանրապետությունից ու Վրաստանի Հանրապետության Ջավախքի տարածաշրջանից եկած ուսանողներին, որոնց այդպիսով հնարավորություն է ընձեռնվում պետության կողմից երաշխավորված անվճար բժշկական օգնություն և սպասարկում ստանալ իրենց մշտական բնակության վայրից դուրս:
1) Սպասարկում են շուրջ 60 000 ուսանողների, որոնցից.
· 32932-ը՝ Երևանից, 
· 26811 –ը` ՀՀ մարզերից,
· 3043 –ը` արտերկրից (վճարովի հիմունքներով):
2) Մարզիկների` պոլիկլինիկայի կազմի մեջ գործող «Սպորտային բժշկության» բաժանմունքի միջոցով (իրենց ներկայացմամբ` թվով 17000 մարզիկի)
3) ՀՀ կառավարության աշխատակազմին (Կառավարության շենքում տեղակայված բուժկետի միջոցով):
4) Պոլիկլինիկայի թերապևտները սպասարկում են նաև տարբեր ուսումնական հաստատություններ` ունեն առանձնացված բուժկետեր 9 ԲՈՒՀ-ում, որտեղ մշտապես գտնվում է բժիշկ և բուժքույր: 
Սպասարկվող ուսումնական հաստատությունները՝
1) Պետական համալսարան
2) Ճարտարագիտական համալսարանն՝ իր վարժարանով
3) Ճարտարագիտական - շինարարական համալսարան
4) Ագրարային համալսարանն՝ իր վարժարանով
5)	Բժշկական համալսարան
6)	Մանկավարժական համալսարան 
7)	Բրյուսովի անվան լեզվաբանական համալսարան
8)	Գեղարվեստի ակադեմիա
9)	Կինոյի և թատրոնի ինստիտուտ
10)	Ռուս-հայկական /Սլավոնական/ համալսարան
11)	Երևանի պետական կոնսերվատորիա
12)	Տնտեսագիտական համալսարան
13)	10 մասնավոր ԲՈՒՀ-եր (վճարովի հիմունքներով)
14) 4 ուսումնարաններ (ուսումնարաններից միայն ԲԲՈՒ-ն է սպասարկվում պետական պատվերով):
ՀՀ առողջապահության նախարարի 21.02.2006թ.-ի N 176-Ա հրամանով ՀՀ ԱՆ պետական առողջապահական գործակալության կողմից իրականացվել է ֆինանսավորման առանձնահատուկ մոտեցում, կիրառելով` ըստ մարդաշնչի` ֆինանսավորման նկատմամբ գործակցի մոդելը, ըստ որի` 
1) Երևանի ուսանողների համար մտցվել է 0,4 գործակիցը, ելնելով այն հանգամանքից, որ ֆինանսավորման 0,6 մասն ուղղվելու է տարածքային պոլիկլինիկաներին, ուսանողների` իրենց ԱԱՊ հաստատություններում սպասարկվելու համար:
2)	ՀՀ մարզերի ուսանողների համար կիրառվել է 0,8 գործակիցը, ելնելով այն հանգամանքից, որ վերջինները իրենց բնակավայրերի բուժհաստատություններ կարող են գործնականում դիմել միայն տարեկան 2-3 ամիս:
Ընկերության հետագա գործունեության դադարեցման արդյունքում իրականացվող քայլերն են՝
1. Երևանաբնակ ուսանողների արտահիվանդանոցային բժշկական օգնությունը և սպասարկումը կազմակերպել այն պոլիկլինիկաներում, որտեղ ուսանողը օրենսդրությամբ սահմանված կարգով ընտրել է առողջության առաջնային պահպանման ծառայություններ մատուցող բժիշկ և գրանցվել վերջինիս մոտ` կատարելով համապատասխան փոփոխություններ և լրացումներ գործող չափորոշչում: 
 2. ՀՀ մարզերից, Լեռնային Ղարաբաղի Հանրապետությունից ու Վրաստանի Հանրապետության Ջավախքի տարածաշրջանից եկած ուսանողների արտահիվանդանոցային բժշկական օգնությունը և սպասարկումը չափորոշչով սահմանված ծավալների շրջանակներում, ինչպես նաև վճարովի հիմունքներով սպասարկվող արտերկրի ուսանողների արտահիվանդանոցային բժշկական օգնությունը և սպասարկումը կազմակերպել Երևան քաղաքի պոլիկլինիկաներում` կատարելով համապատասխան փոփոխություններ և լրացումներ գործող իրավական ակտերում:
3. ՀՀ կառավարության աշխատակազմին սպասարկող` կառավարության առաջին մասնաշենքում տեղակայված բուժկետի գործունեությունը ապահովել օրինակ՝ «Սուրբ Գրիգոր Լուսավորիչ բժշկական կենտրոն» ՓԲԸ-ի միջոցով:
4. 9 ԲՈՒՀ-երում գործող բուժկետերը հանձնել համապատասխան ԲՈՒՀ-ին` գործող օրենսդրության շրջանակներում:
5. «Սպորտային բժշկության» բաժանմունքը կարելի է պատվիրակել ՀՀ սպորտի և երիտասարդության հարցերի նախարարության համապատասխան կառույցին կամ ՀՀ առողջապահության նախարարության ենթակայության բժշկական հաստատություններին:
Ընկերության 2016 թվականի եկամուտնը կազմել է 158.586.870 դրամ, իսկ ծախսերը՝ 148.715.163 դրամ, իսկ 2017 թվականին՝ եկամուտները կազմել է 155.966.000 դրամ, իսկ ծախսերը՝ 152.320.000 դրամ:
Ընկերությունը պարտավորություններ չունի, սեփականության իրավունքով իրեն պատկանող անշարժ գույք չունի: Ընկերությունում աշխատում են 99 հոգի:
 Ընկերության լուծարման դեպքում խնայողությունը կկազմի 100.0 մլն դրամ:
3.Նախագծի մշակման գործընթացում ներգրավված ինստիտուտները և անձինք
Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության և ֆինանսատնտեսագիտական բաժնի կողմից:
4. Կարգավորման նպատակը և ակնկալվող արդյունքը
	Նախագծի ընդունմամբ ակնկալվում է նշված ընկերություններին ուղղված ֆիանանսական միջոցները տրամադրել այլ կազմակերպությունների՝ բժշկական օգնությունն ու սպասարկումն  առավել արդյունավետ իրականացնելու նպատակով:      

ՏԵՂԵԿԱՆՔ
«Օշական» մանկական վերականգնողական կենտրոն»  և «Հատուկ պոլիկլինիկա» փակ բաժնետիրական ընկերությունները լուծարելու մասին» Հայաստանի Հանրապետության կառավարության որոշման նախագծի ընդունման դեպքում իրավական ակտերում փոփոխություններ և լրացումներ 
կատարելու անհրաժեշտության մասին

«Օշական» մանկական վերականգնողական կենտրոն»  և «Հատուկ պոլիկլինիկա» փակ բաժնետիրական ընկերությունները լուծարելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում լրացումներ կամ փոփոխություններ կատարելու անհրաժեշտություն չկա:  
                      
	ՏԵՂԵԿԱՆՔ
«Օշական» մանկական վերականգնողական կենտրոն»  և «Հատուկ պոլիկլինիկա» փակ բաժնետիրական ընկերությունները լուծարելու մասին» Հայաստանի Հանրապետության կառավարության որոշման նախագծի ընդունման 
ՀՀ պետական բյուջեում ծախսերի կամ եկամուտների ավելացման կամ նվազեցման մասին

	Ցուցանիշներ 
	ընթացիկ (2017թ.) տարի 
	                    Հաջորդող 3 տարիները 

	
	
	2018թ.
	2019թ.
	2020թ.

	
	Ըստ № - րդ տարվա պետական բյուջեի  

	փոփոխու-թյունը № - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	147,067.0
	147,067.0
	147,067.0

	2.1.պետական բյուջեի ծախսեր
	
	
	147,067.0
	147,067.0
	147,067.0

	 2.2. ՏԻՄ բյուջեի ծախսեր 
	
	
	
	
	

	3.Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5.Այլ տեղեկություններ (եթե այդպիսիք առկա են) 
	






	ԱՄՓՈՓԱԹԵՐԹ
«ՕՇԱԿԱՆ» ՄԱՆԿԱԿԱՆ ՎԵՐԱԿԱՆԳՆՈՂԱԿԱՆ ԿԵՆՏՐՈՆ»  ԵՎ «ՀԱՏՈՒԿ ՊՈԼԻԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ԼՈՒԾԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	
	1
	2
	3

	1. 

1.
	ՀՀ ԿԱ պետական գույքի կառավարման վարչության պետի 17.05.2017թ. թիվ 01/14.21/3017-17 գրություն
	1. Առաջարկում ենք Նախագծի նախաբանում հղում կատարել նաև «Բաժնետիրական ընկերությունների մասին» ՀՀ օրենքի 67-րդ հոդվածի 1-ին մասի «գ» ենթակետին և 68-րդ հոդվածի 7-րդ մասին:     
	Ընդունվել է: Նախագծում կատարվել է համապատասխան լրացում:

	1. 
	
	2.   ՀՀ կառավարության 1999թ. դեկտեմբերի 14-ի թիվ 752 որոշման 2-րդ կետով սահմանվել է, որ պետական մասնակցությամբ առևտրային կազմակերպությունների (բացառությամբ ՀՀ քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացն իրականացվում է ՀՀ կառավարությանն առընթեր պետական գույքի կառավարման վարչության պետի հրամաններով ստեղծված լուծարման հանձնաժողովների կողմից: Ելնելով նշվածից անհրաժեշտ է Նախագծի 2-րդ կետով սահմանել լուծարման հանձնաժողովի կառուցվածքը՝ ՀՀ կառավարության 1999թ. դեկտեմբերի 14-ի թիվ 752 որոշմամբ հաստատված կարգի 2-րդ կետին համապատասխան, այն է՝ 
«2. Հայաստանի Հանրապետության կառավարությանն առընթեր պետական գույքի կառավարման վարչության պետին` լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով՝ կազմում ընդգրկելով Հայաստանի Հանրապետության առողջապահության նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար) և Հայաստանի Հանրապետության կառավարությանն առընթեր պետական եկամուտների կոմիտեի (մեկ անդամ) ներկայացուցիչներին»:
	Ընդունվել է: Նախագծի նշված կետը խմբագրվել է :

	1. 
	
	 3. Հիմք ընդունելով ՀՀ կառավարության 14.12.1999թ. թիվ 752 որոշմամբ հաստատված կարգի 11-րդ կետով սահմանված դրույթը, առաջարկում ենք Նախագիծը լրացնել նոր 3-րդ կետով, հետևյալ խմբագրությամբ՝  
«3. Հայաստանի Հանրապետության առողջապահության նախարարին` լուծարման հանձնաժողովի ստեղծումից հետո մեկամսյա ժամկետում ապահովել ընկերությունների համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին»
	Ընդունվել է: Նախագծի նշված կետը խմբագրվել է:

	1. 
	
	4. Միաժամանակ առաջարկում ենք Նախագծին կից տեղեկանք հիմնավորման մեջ ավելացնել ընկերության ակտիվների և  պարտավորությունների վերաբերյալ տեղեկությունները:
	Ընդունվել է:

	1. 
2.
	ՀՀ ֆինանսների նախարարի 20.05.2017թ. թիվ  01/11-1/8767-17
գրություն
	Նախագծի 6-րդ կետի 2-րդ ենթակետն անրաժեշտ է համապատասխանեցնել Հայաստանի Հանրապետության կառավարության 1999 թվականի թիվ 752 որոշման 1-ի կետի 1-ին ենթակետով հաստատված կարգի 2-րդ կետի պահանջներին, մասնավորապես`  Նախագծում ներառել դրույթ, որով կսահմանվի, որ լուծարման հանձնաժողովի կազմում ընդգրկվելու է նաև ՀՀ արդարադատության նախարարության ներկայացուցիչ: 
	Ընդունվել է: Նախագծի նշված կետը խմբագրվել է:

	1. 3.
	ՀՀ պետական եկամուտների կոմիտեի նախագահի 23.05.2017թ. թիվ 01/3-4/17631-17
գրություն
	Դիտողություններ և առաջարկություններ չկան:
	Ընդունվել է ի գիտություն:

	1. 
	ՀՀ արդարադատության նախարարի 09.06.2017թ, թիվ 01/9818-17 գրություն
	Դիտողություններ և առաջարկություններ չկան:
	Ընդունվել է ի գիտություն:

	1. 

